
GOUVÈNÈ HOCHUL ANONSE LANSMAN POU DEVLOPMAN LOJMAN POU 
ITILIZASYON MELANJE CITY STATION NÒ KI KOUTE 16.3 MILYON DOLA NAN 

ANBA LAVIL TROY  
  

Kòmanse katriyèm faz devlopman plizyè faz 42 milyon dola ki fèt pou pote 
revitalizasyon ak opòtinite lojman nan anba lavil Troy  

  
  
Gouvènè Kathy Hochul te anonse jodi a lansman City Station Nò, yon devlopman pou 
itilizasyon melanje ki totalize prèske 175,000 pye kare nan anba lavil Troy sou 
Congress Street ak Sixth Avenue. Bilding kat etaj la pral gen ladan 87 apatman yon sèl 
ak de chanmakouche, 40,000 pye kare espas biwo Kategori A, 154 espas pakin, ak yon 
pakèt ekipman bilding ki gen ladan yon teras sou do kay, sistèm chofaj/refwadisman 
entelijan ki efikas nan enèji, sant egzèsis fizik, ak entènèt gwo vitès nan zòn komen yo. 
Devlopman 42 milyon dola a te jwenn sipò United Group atravè yon sibvansyon kapital 
1.7 milyon dola Empire State Development, ke Konsèy Devlopman Ekonomik Rejyon 
Kapital (Capital Region Economic Development Council, CREDC) la te rekòmande.  
  
"Nou pran angajman pou ogmante opòtinite lojman pou tout Nouyòkè yo nan chak kwen 
nan Eta a, epi City Station Nò se yon egzanp pafè patenarya piblik/prive k ap fè yon 
diferans," Gouvènè Hochul te deklare. "Envesti nan anba lavil nou yo pandan y ap bay 
opòtinite kote moun ka gen yon varyete opsyon pou viv, travay ak jwe se yon 
konbinezon gayan pou siksè ekonomik epi mennen nan kominote ki pi bon mache 
atravè eta a."  
  
City Station Nò se katriyèm faz nan yon devlopman plizyè faz ki fèt pou pote 
revitalizasyon nan anba lavil Troy. Ant 2009 ak 2013, United Group te envesti plis pase 
60 milyon dola nan City Station Lwès, Sid, ak Lès, sa ki te fè katye City Station aktyèl la 
tounen yon zòn revitalize ki te amelyore radikalman koridò Lès la kòm yon antre atiran 
nan kè vil la. City Station Nò pral plis elaji sou pwogrè sa a epi li pral amelyore pak 
lojman nan Vil Troy epi ede revitalize yon zòn ki sitiye nan yon zòn resansman pòv. 
Anplis finansman aktyèl sa a, Empire State Development te sipòte premye faz pwojè 
City Station lan avèk yon sibvansyon kapital 2.5 milyon dola pou yon faz pi bonè nan 
pwojè a.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "City Station Nò te fè anpil pwogrè nan revitalize sant iben 



Troy la epi li konplete gwo envestisman eta a pou revitalize kè anba lavil la, ki gen ladan 
envestisman nan Flanagan Square ak Inisyativ Revitalizasyon Anba Lavil (Downtown 
Revitalization Initiative, DRI) la. ESD (Empire State Development) fyè pou l sipòte 
transfòmasyon United Group la nan seksyon Troy sa a ki pral ofri opòtinite lojman 
abòdab ki nesesè anpil epi ki pral ogmante potansyèl ekonomik kominote a."  
  
Prezidan ak Direktè Egzekitif Jeneral United Group, J. Uccellini, te deklare, "Nou 
kontan anpil pou seremoni inogirasyon sa a menmsi nou te an konstriksyon pandan 
plizyè mwa. Pwojè a pa t ap posib san sipò Eta New York, Vil Troy ak patnè finansye 
nou yo. Nou espere selebre inogirasyon jodi a avèk yo tout epi bati Espas Biwo 
Kategori A ak apatman Kategori A nan to mache a ki pral ouvri an 2025. Espas biwo ak 
apatman yo pral ede ranpli yon demann enpòtan nan vil Troy ki egziste."  
  
Manm Asanble John T. McDonald III, RPh te deklare, "Nou kontinye wè yon demann 
k ap grandi pou lojman nan zòn ki adapte pou pyeton pou jwenn aksè fasil nan tout gwo 
restoran, aktivite ak ti biznis nan kominote nou yo. City Station Nò a gen ekipman 
konsiderab ak yon kote ideyal nan anba lavil Troy. Felisitasyon pou United Group sou 
kòmansman pwojè enteresan sa a. Mèsi Gouvènè Hochul ak Empire State 
Development paske yo te envesti nan pwojè itilizasyon melanje sa a ki pral atire nouvo 
rezidan yo nan vil Troy."  
  
Majistra Troy la, Carmella Mantello, te deklare, "Nou kontan wè pwojè City Station 
Nò a pran pwochen etap la. Gwo devlopman plizyè itilizasyon sa a pral pote plis lojman, 
pakin ak espas biznis nan anba lavil Troy, epi li se yon lòt egzanp angajman nou pou fè 
Troy vin yon destinasyon pou viv, travay ak jwi."  
  
Agenda Lojman Gouvènè Hochul la.  
Pwojè sa yo baze sou angajman Gouvènè Hochul pran pou l abòde kriz lojman New 
York la pou fè eta a vin pi abòdab ak pi vivab pou tout Nouyòkè yo. Nan kad bidjè ane 
fiskal 2025 la, Gouvènè a te jwenn yon akò enpòtan pou ogmante rezèv lojman New 
York atravè ankourajman pou konstwi lojman nan tout eta a, zouti pou ede Vil New York 
bati plis lojman, yon fon kapital 500 milyon dola pou konstwi jiska 15,000 nouvo kay sou 
tè eta a, ak 600 milyon dola nan amelyorasyon kapital pou sipòte lojman nan tout eta a. 
Nan kad bidjè ane fiskal 2023 adopte a, Gouvènè a te asire tou finansman pou yon plan 
lojman 25 milya dola sou senkan pou konstwi ak prezève 100,000 kay abòdab.  

